
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас збыльмӧдӧм кузя мераяс йылысь
2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас серти Коми Республикаса Веськӧдлан котыр шуис:

1. Збыльмӧдны 2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд (водзӧ -  Коми Республикаса республиканскӧй сьӧмкуд).
2014 воын Коми Республикаса республиканскӧй сьӧмкуд збыльмӧдсьӧ своднӧй сьӧмкуд роспись да кассӧвӧй план серти.

2. Коми Республикаса олӧмӧ пӧртысь власьт органъяслы – Коми Республикаса канму уджтасъяс кывкутысь збыльмӧдысьяслы Коми Республикаса  республиканскӧй сьӧмкуд збыльмӧдӧм серти могмӧдны воӧдчыны 2014 воын лӧсялана канму уджтасъяслӧн вынсьӧдӧм петкӧдласъясӧдз (индикаторъясӧдз).

3. Коми Республикаын муниципальнӧй районъясса (кар кытшъясса) меставывса асвеськӧдлан органъяс лӧсялана сьӧмкуд вынсьӧдӧм йылысь решение примитӧм либӧ сэтчӧ вежсьӧмъяс пыртӧм бӧрын вежонӧн сетӧны лӧсялана решениеяслысь копияяссӧ Коми Республикаса сьӧм овмӧс министерствоӧ.

4. Коми Республикаса республиканскӧй сьӧмкудйысь 2014 воын муниципальнӧй районъясса (кар кытшъясса) сьӧмкудъяслы субсидияяс, субвенцияяс да сьӧмкудкостса мукӧд трансферт, мый лоӧны торъя могаӧн, сетсьӧ татшӧм положениеяс тӧд вылӧ босьтӧмӧн:

1) сьӧмкудкостса трансфертъяссӧ вуджӧдӧ Коми Республикаса республиканскӧй сьӧмкудйӧн медшӧр вӧдитчысь лицевӧй тшӧтсянь, мый восьтӧма Коми Республикаса сьӧм овмӧс министерствоын, “Россия Федерацияса сьӧмкуд системалӧн тшупӧдъяс костын Федеральнӧй казначейство органъясӧн юклӧм чӧжӧс” 40101 балансӧвӧй тшӧт вылӧ, мый восьтӧма Коми Республикаын Федеральнӧй казначействолӧн веськӧдланінлы;

2) сьӧмкудкостса трансфертъяс тӧдчӧны муниципальнӧй районъясса (кар кытшъясса) сьӧмкудъясын Россия Федерацияса сьӧмкуд классификациялӧн лӧсялана кодъяс серти;

3) 2014 вося тӧвшӧр тӧлысь 1 лун вылӧ видзтӧм сьӧмкудкостса трансферт коляссӧ, мый сетӧма меставывса сьӧмкудъяслы Коми Республикаса республиканскӧй сьӧмкудйысь субвенцияясӧн, субсидияясӧн да сьӧмкудкостса мукӧд трансфертӧн, мый лоӧ торъя могаӧн, колӧ бергӧдны Коми Республикаса республиканскӧй сьӧмкудйӧ меставывса асвеськӧдлан органъясӧн 2014 вося первой дас уджалан лунӧн;

4) 2014 вося тӧвшӧр тӧлысь 1 лун вылӧ торъя мога видзтӧм субвенцияясӧн, субсидияясӧн да сьӧмкудкостса мукӧд трансфертӧн босьтӧм сьӧмкудкостса трансфертъясын коланлун йылысь сьӧмкуд сьӧмлӧн медшӧр администраторлӧн решение серти, мый примитӧма Россия Федерацияса сьӧмкуд кодекслӧн 242 статьялӧн 5 юкӧн вылӧ подуласьӧмӧн, сьӧм ыдждасӧ, мый абу унджык индӧм сьӧмкудкостса трансферт колясысь, позьӧ бергӧдны 2014 воын меставывса сьӧмкудлӧн чӧжӧсӧ, кытчӧ водзынджык найӧс сетлӧма, медым могмӧдны сьӧмӧн меставывса сьӧмкудлысь рӧскод, мый лӧсялӧ индӧм сьӧмкудкостса трансфертъяс сетан могъяслы.

5. Юридическӧй кывкутысьяслы да ас вылӧ уджалысьяслы сьӧмкудкостса трансфертъяс, субсидияяс, а сідзжӧ Коми Республикаса канму учреждениеяслы субсидияяс ыджда йылысь да вуджӧдан кад йылысь юӧрсӧ босьтӧ тӧд вылӧ Коми Республикаса республиканскӧй сьӧмкудлӧн сьӧмӧн лӧсялана медшӧр веськӧдлысь, кор дасьтӧ Коми Республикаса республиканскӧй сьӧмкудйысь кассӧвӧй мынтӧмъяс серти прогноз, мый колӧ урчитӧм пӧрадок серти Коми Республикаса республиканскӧй сьӧмкуд збыльмӧдан кассӧвӧй план лӧсьӧдігӧн.

       6. Урчитны, мый Коми Республикаса республиканскӧй сьӧм босьтысьяслӧн 2014 во да 2915 да 2016 воясся планӧвӧй кадколаст вылӧ урчитӧм пӧрадок серти налы индӧм сьӧмкуд обязательствояслӧн лӧсялана лимит мында вузӧс вайӧм, уджъяс вӧчӧм, услугаяс сетӧм вылӧ  сёрнитчӧмъяс (канму сёрнитчӧмъяс) кырымалігӧн эм инӧд артыштны авансӧвӧй мынтысьӧмъяс:

1) сёрнитчӧмъяслӧн (канму контрактъяслӧн) ыдждаысь 100 прӧчент мында, но лӧсялана финансӧвӧй во вылӧ индӧм сьӧмкуд обязательствояслӧн лимитъясысь абу унджык, – связь услугаяс сетӧм йылысь, йӧзӧдчанторъяс да найӧс вайӧм вылӧ гижӧдчӧм йылысь, йӧзӧдчанторъяс ньӧбӧм йылысь, квалификация кыпӧдан, уджсикасӧ дасьтӧм, выльысь дасьтӧм, уджтӧмалысь гражданалысь, а сідзжӧ нывбабалысь кага бӧрся дӧзьӧритан отпуск дырйи сылы куим арӧс тырттӧдз квалификация кыпӧдӧм кузя курсъяс вылын велӧдчӧм йылысь, тшӧтш мӧд местаын велӧдчӧм, семинаръясын, конференцияясын участвуйтӧм йылысь, Коми Республикаса облигационнӧй заёмъяс вузалӧм да налӧн бергалӧм кузя услугаяс сетӧм йылысь, тӧргъяс инавны, котыртны лэдзӧм кузя, облигацияяслӧн котировальнӧй списокӧ  Коми Республикаса облигационнӧй заёмъяс пыртӧм да сэні видзӧм кузя услугаяс сетӧм йылысь, Коми Республикаса облигационнӧй заёмъяслӧн облигацияяс кузя депозитарнӧй услугаяс сетӧм йылысь, Коми Республикаса кредитнӧй рейтингъяс сетӧм да кутӧм кузя войтыркостса да отечественнӧй рейтингӧвӧй агентствояслысь услугаяс сетӧм йылысь, Коми Республикаса школьникъясысь командаяслӧн Школьникъяслӧн ставроссияса олимпиадаын участвуйтӧм кузя услугаяс сетӧм йылысь, электрическӧй везъяс дорӧ, кутшӧмъяслӧн медыджыд вынйӧрыс 15 кВт бӧръясӧ пыртӧмӧн,  энергопринимающӧй устройствояс технологическӧя йитӧм йылысь, проектнӧй документациялы канму экспертиза нуӧдӧм да инженернӧй корсьысьӧмъяслы бӧртасъяс кузя услугаяс сетӧм йылысь, ломтас-мавтас материалъяс ньӧбӧм, авиа- да кӧрт туй вывті ветлан билетъяс, карса да карбердса транспортӧн ветлӧм вылӧ билетъяс, санаторно-курортнӧя бурдӧдчӧм вылӧ путёвкаяс ньӧбӧм йылысь сёрнитчӧмъяс (канму сёрнитчӧмъяс) кузя, транспорт средство кутысьяслысь гражданскӧй кывкутӧм быть страхуйтан, быть страхуйтан мукӧд сикас сёрнитчӧмъяс кузя, мый артыштӧма Россия Федерацияса оланпастэчасӧн, Коми Республикаса нормативнӧй инӧда актъясӧн, этша производительӧн (поставщикӧн) вӧчӧм (вайӧм) сложнӧй научнӧй да велӧдан оборудование ньӧбӧм йылысь (лӧсялана медшӧр веськӧдлысьлӧн кывкӧртӧд серти), Коми Республикаса каръясын да районъясын пайӧн стрӧитчӧм йылысь, культурно-массӧвӧй, томуловлы да спортивнӧй мероприятиеяс нуӧдӧм йылысь, Россия Федерацияса йӧзлысь дзоньвидзалун видзан министерстволӧн, Федеральнӧй медико-биологическӧй агентстволӧн да Россияса медицина наука академиялӧн ведомство улӧ пырысь торъя медицинскӧй федеральнӧй учреждениеясын да Россия Федерацияса субъектъяслӧн да муниципальнӧй юкӧнъясса субъектъяслӧн веськӧдлӧмувса мукӧд медицинскӧй учреждениеын медицина услугаяс сетӧм йылысь сёрнитчӧмъяс (канму контрактъяс) кузя, а сідзжӧ виччысьтӧм лоӧмтор бырӧдӧм да нюжӧдны позьтӧм аварийно-спасательнӧй уджъяс нуӧдӧм кузя  мероприятиеяскӧд йитчӧм сёрнитчӧмъяс (канму контрактъяс) кузя;

2)  сёрнитчӧмлӧн (канму контрактъяслӧн) ыдждаысь 30 прӧчент мында, но лӧсялана финансӧвӧй во вылӧ индӧм сьӧмкуд обязательствояслӧн 30 прӧчент мында лимитъясысь абу унджык, - мукӧд сёрнитчӧм (канму контракт) кузя, кор мукӧдторсӧ абу артыштӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн.

7. Коми Республикаса республиканскӧй сьӧмкудйӧн медшӧр веськӧдлысьлы не лэдзны чинтыны сьӧмкуд обязательствояслысь лимитъяс уджысь мынтысьӧм кузя сьӧм вештӧм вылӧ, медым содтыны сьӧмкуд обязательствояслысь лимитъяс, мый артыштӧма мукӧд мог вылӧ, олӧмӧ пӧртан листъяс кузя корӧмъяс збыльмӧдӧм вылӧ сьӧмкуд обязательствояслӧн лимитъяс кындзи, а сідзжӧ рӧскод вылӧ, мый йитчӧ Коми Республикаса канму гражданскӧй служащӧйяслысь да Коми Республикаса канму органъясын уджалысьяслысь лыдсӧ ладмӧдӧмкӧд.

8. Коми Республикаса адреснӧй инвестиционнӧй уджтасӧн артыштӧм Коми Республикаса канму эмбурын капитальнӧй стрӧйба объектъясӧ сьӧмкуд инвестицияяс збыльмӧдӧм вылӧ сьӧмкуд ассигнованиеяс (Коми Республикаса туй фондлӧн сьӧмкуд ассигнованиеяс кындзи), кор 2014 вося косму тӧлысь 1 лун вылӧ индӧм капитальнӧй стрӧйба объектъяс серти урчитӧм пӧрадок серти вынсьӧдӧм проектнӧй документацияыс абу, выльысь юклӧны татшӧм пӧрадок серти:

1) Коми Республикаса республиканскӧй сьӧмӧн медшӧр вӧдитчысьяс сетӧны 2014 вося косму тӧлысь 6 лунӧдз Коми Республикаса экономика сӧвмӧдан министерствоӧ:

документъяс, кутшӧмъяс эскӧдӧны, мый  2014 вося косму тӧлысь 1 лун вылӧ Коми Республикаса канму эмбурын капитальнӧй стрӧйба объектъяс серти урчитӧм пӧрадок серти вынсьӧдӧм проектнӧй документацияыс эм;

Коми Республикаса канму эмбурын капитальнӧй стрӧйба объектъяс серти урчитӧм пӧрадок серти вынсьӧдӧм проектнӧй документациялӧн 2014 вося косму тӧлысь 1 лун вылӧ абутӧмлун вӧсна сьӧмкуд ассигнованиеяс выльысь юклӧм юкӧнын Коми Республикаса адреснӧй инвестиционнӧй уджтасӧ вежсьӧмъяс пыртӧм йылысь вӧзйӧмъяс;

2) Коми Республикаса экономика сӧвмӧдан министерство тайӧ пунктса 1 пунктулын индӧм документъяс да вӧзйӧмъяс вылӧ подуласьӧмӧн, Коми Республикаса сьӧм овмӧс министерствокӧд сӧгласуйтӧмӧн 2014 вося косму тӧлысь 20 лунӧдз примитӧ Коми Республикаса адреснӧй инвестиционнӧй уджтасӧ вежсьӧмъяс пыртӧм йылысь решение да юӧртӧ Коми Республикаса республиканскӧй сьӧмкудйӧн медшӧр вӧдитчысьясӧс примитӧм решение йылысь решение примитан лунсянь 1 уджалан лунӧн;

3) Коми Республикаса республиканскӧй сьӧмкудйӧн медшӧр вӧдитчысьлы сетӧны урчитӧм пӧрадок серти 2014 вося косму тӧлысь 25 лунӧдз Коми Республикаса сьӧм овмӧс министерствоӧ тайӧ пунктса 2 пунктулын индӧм вежсьӧмъяскӧд йитчӧм Коми Республикаса республиканскӧй сьӧмкудлӧн своднӧй сьӧмкуд росписьӧ да (либӧ) “2014 во да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧ пыртӧм вежсьӧмъяс йылысь вӧзйӧмъяс;

4) Коми Республикаса сьӧм овмӧс министерство Коми Республикаса республиканскӧй сьӧмкудйӧн медшӧр вӧдитчысьяслӧн вӧзйӧмъяс серти, мый индӧма тайӧ пунктса 3 пунктулын, пыртӧ урчитӧм пӧрадок серти Коми Республикаса республиканскӧй сьӧмкудлӧн своднӧй сьӧмкуд росписьӧ вежсьӧмъяс да (либӧ) дасьтӧ урчитӧм пӧрадок серти “2014 во да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧ вежсьӧмъяс пыртӧм йылысь  вӧзйӧмъяс, да 2 уджалан лунӧн юӧртӧ Коми Республикаса экономика сӧвмӧдан министерстволы  Коми Республикаса республиканскӧй сьӧмкудлӧн своднӧй сьӧмкуд росписьӧ пыртӧм вежсьӧмъяс йылысь;

5) Коми Республикаса экономика сӧвмӧдан министерство Коми Республикаса сьӧм овмӧс министерствоӧн тайӧ пунктса 4 пунктулын индӧм Коми Республикаса республиканскӧй сьӧмкудлӧн своднӧй сьӧмкуд росписьӧ вежсьӧмъяс пыртӧмсянь 10 уджалан лунӧн дасьтӧ Коми Республикаса адреснӧй инвестиционнӧй уджтасӧ вежсьӧмъяс пыртӧм йылысь Коми Республикаса Веськӧдлан котырлысь решение бала да пыртӧ сійӧс урчитӧм пӧрадок серти Коми Республикаса Веськӧдлан котырлы видлалӧм вылӧ;

6)  Коми Республикаса республиканскӧй сьӧмкудйӧн медшӧр вӧдитчысьяс тайӧ пунктса 5 пунктулын индӧм решение примитӧм бӧрын 10 уджалан лунӧн дасьтӧны да пыртӧны урчитӧм пӧрадок серти Коми Республикаса Веськӧдлан котырлы видлалӧм вылӧ Коми Республикаса лӧсялана канму уджтасъяс вынсьӧдӧм йылысь Коми Республикаса Веськӧдлан котырлӧн шуӧмъясӧ вежсьӧмъяс пыртӧм йылысь балаяс.

9. Урчитны, мый “2014 во да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧ вежсьӧмъяс пыртӧм йылысь вӧзйӧмъясӧ, мый сетӧны Коми Республикаса сьӧм овмӧс  министерствоӧ Коми Республикаса республиканскӧй сьӧмкудйӧн медшӧр вӧдитчысьяс, колӧ гижны:

1) вежсьӧмъяслысь помкасӧ тырвыйӧ подулалӧм, мый эскӧдӧма лӧсялана рӧштшӧтъясӧн;

2) сьӧмӧн могмӧдан источник, кор вӧзъяна вежсьӧмъясыс йитчӧны лӧсялана финансӧвӧй во вылӧ Коми Республикаса республиканскӧй сьӧмкудлӧн рӧскод содтӧмкӧд;

3) Коми Республикаса лӧсялана канму уджтаслӧн петкӧдласъяс (индикаторъяс) вылӧ вӧзъяна вежсьӧмъяслӧн тӧдчанлун.

10. Урчитны, мый шоныд энергия (вынйӧр) вылӧ кокньӧда тарифӧн вӧдитчӧмкӧд йитчӧм шоныдӧн могмӧдан организацияяслы вошӧм чӧжӧс компенсируйтсьӧ сьӧм мында, мый артыштӧма Коми Республикаса республиканскӧй сьӧмкудйын тайӧ могъяс вылӧ Коми Республикаса архитектура, стрӧитчӧм да коммунальнӧй овмӧс министерстволы “Ломтас да энергетическӧй озырлунлысь канмусянь резерв лӧсьӧдӧм юкӧнын канму учреждениеясӧн канму услугаяс сетӧм (уджъяс вӧчӧм)” статья серти.

11.    Муниципальнӧй районъясса (кар кытшъясса) сьӧмӧн могмӧдан органъяс, Коми Республикаса медицинскӧя быть страхуйтан мутас фондӧн веськӧдланінса орган сетӧны меставывса сьӧмкудъяс да Коми Республикаса медицинскӧя быть страхуйтан мутас фондлысь сьӧмкуд збыльмӧдӧм йылысь отчётносьт Коми Республикаса сьӧм овмӧс министерствоӧ пӧрадок серти, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, Коми Республикаса сьӧм овмӧс министерствоӧн урчитӧм кадколастӧ.

Медым могмӧдны муниципальнӧй сьӧмкуд да асшӧрлуна учреждениеяслӧн ӧта-мӧдкӧд йитчӧм сьӧмкуд отчётносьт петкӧдласъяслысь да бухгалтерскӧй отчётносьтлысь лӧсяланлунсӧ, муниципальнӧй районъясса (кар кытшъясса) сьӧмӧн могмӧдан органъяс сетӧны муниципальнӧй сьӧмкуд да асшӧрлуна учреждениеяслысь своднӧй бухгалтерскӧй отчётносьт Коми Республикаса сьӧм овмӧс министерствоӧ Коми Республикаса сьӧм овмӧс министерствоӧн урчитӧм кадколастӧ. 

12. Коми Республикаса республиканскӧй сьӧмкудйӧн медшӧр вӧдитчысьяс, сьӧм босьтысьяс, Коми Республикаса республиканскӧй сьӧмкуд чӧжӧсъяслӧн медшӧр администраторъяс (администраторъяс), Коми Республикаса республиканскӧй сьӧмкудлысь дефицит сьӧмӧн могмӧдан источникъяслӧн медшӧр администраторъяс (администраторъяс) сетӧны сьӧмкуд отчётносьт Коми Республикаса сьӧм овмӧс министерствоӧ пӧрадок серти, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, Коми Республикаса сьӧм овмӧс министерствоӧн урчитӧм кадколастӧ.

  Коми Республикаса республиканскӧй сьӧмкуд чӧжӧслӧн администраторъяс, кодъяс оз лоны Коми Республикаса республиканскӧй сьӧмкудйысь сьӧм босьтысьясӧн, сетӧны сьӧмкуд отчётносьт Коми Республикаса сьӧм овмӧс министерствоӧ пӧрадок серти, мый вынсьӧдӧма Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, кадколастӧ, мый сӧгласуйтӧма чӧжӧслӧн администратор да Коми Республикаса сьӧм овмӧс министерство костын.

 Медым могмӧдны Коми Республикаса канму сьӧмкуд учреждениеяслӧн, Коми Республикаса канму асшӧрлуна учреждениеяслӧн  (водзӧ - учреждениеяс) ӧта-мӧдкӧд йитчӧм сьӧмкуд отчётносьт петкӧдласъяслысь да бухгалтерскӧй отчётносьтлысь лӧсяланлунсӧ, Коми Республикаса республиканскӧй сьӧмкудйӧн медшӧр вӧдитчысьяс, кодъяс лӧсялана учреждениеяс серти збыльмӧдӧны учредительлысь могъяс да уджмогъяс, сетӧны Коми Республикаса сьӧм овмӧс министерствоӧ своднӧй  бухгалтерскӧй отчётносьт, мый сетӧма лӧсялана учреждениеясӧн формаяс кузя да пӧрадок серти, мый урчитӧма Россия Федерацияса сьӧм овмӧс министерствоӧн, Коми Республикаса сьӧм овмӧс министерствоӧн урчитӧм кадколастӧ. 

13.  I кварталысь, во джынйысь да 2014 вося 9 тӧлысьысь Коми Республикаса республиканскӧй сьӧмкуд збыльмӧдӧм йылысь отчётсӧ, мый лӧсьӧдӧма Россия Федерацияса сьӧмкуд системалысь сьӧмкудъяс збыльмӧдӧм йылысь вося, квартался да тӧлысся отчётносьт лӧсьӧдан да сӧгласуйтан пӧрадок йылысь инструкция серти, мый вынсьӧдӧма  Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн, сетӧны Коми Республикаса сьӧм овмӧс министерствоӧ Коми Республикаса Веськӧдлан котырлы вынсьӧдӧм вылӧ лӧсялӧмӧн мунан финансӧвӧй вося ода-кора тӧлысьлӧн 1 лунысь, моз тӧлысьлӧн 1 лунысь, вӧльгым тӧлысьлӧн 1 лунысь оз сёрджык.

  14. Вынсьӧдны:

1) Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс артыштӧм да сетӧм кузя канму уджмогъяс збыльмӧдӧм вылӧ 2014 во вылӧ Коми Республикаса республиканскӧй сьӧмкудйысь субвенцияяс сетан правилӧяс 1 №-а содтӧд серти;
2) Оланпастэчасӧн урчитӧм вот да мукöд быть мынтысьöм вештöм бöрын Коми Республикаса канму ӧтувъя предприятиеяслӧн веськӧдлӧм улын кольöм чуктöс юкöн 2014 воын Коми Республикаса республиканскӧй сьӧмкудйӧ артыштан да вуджöдан пӧрадок 2 №-а содтӧд серти;
3) Коми Республикаса канму ӧтувъя предприятиеяслысь чуктӧс юкӧн мынтӧм кузя, мый кольӧ вот да мукӧд быть мынтысьӧм да сы кузя артыштӧм пеняяс вештӧм бӧрын налӧн веськӧдлӧм улын, 2014 воын Коми Республикаса республиканскӧй сьӧмкуд водзын перйыны позьтӧм уджйӧз спишитӧм кузя уджъяс котыртан пӧрадок 3 №-а содтӧд серти;

4) “Мутасъясын, кöнi абуöсь военнöй комиссариатъяс, медводдза воинскöй учёт кузя уджмогъяс збыльмöдöм вылö овмöдчöминъясса сьӧмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъясса меставывса асвеськöдлан органъяслы сетöм йылысь” Коми Республикаса Оланпас серти мутасъясын, кöнi абуöсь военнöй комиссариатъяс, медводдза воинскöй учёт кузя канму уджмогъяс збыльмöдöм вылö 2014 во вылӧ Коми Республикаса республиканскӧй сьӧмкудйысь субвенцияяс сетан правилӧяс 4 №-а содтӧд серти;
5) “Коми Республика мутасын, кöнi абуöсь гражданалысь оланног пасъян органъяс, гражданалысь оланног канмуöн пасйöм вылö уджмогъяс збыльмöдöм вылö овмöдчöминса сьöмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъяслöн муниципальнöй юкӧнъясса меставывса асвеськöдлан органъяслы сетöм йылысь» Коми Республикаса Оланпас серти Коми Республика мутасын, кöнi абуöсь гражданалысь оланног пасъян органъяс, гражданалысь оланног канмуöн пасйöм кузя уджмогъяс збыльмöдöм вылö 2014 во вылӧ Коми Республикаса республиканскӧй сьӧмкудйысь субвенцияяс сетан правилӧяс 5 №-а содтӧд серти.
15. Тайӧ шуӧмыс вынсялӧ 2014 во тӧвшӧр тӧлысь 1 лунсянь.
Коми Республикаса Юралысь




      В. Гайзер
Сыктывкар

2013 вося ӧшым тӧлысь 17 лун

503 №

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 17 лунся 503 №-а шуӧмӧн

(1 №-а содтӧд)

Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс артыштӧм да сетӧм кузя канму уджмогъяс збыльмӧдӧм вылӧ 2014 во вылӧ Коми Республикаса республиканскӧй сьӧмкудйысь субвенцияяс сетан 
ПРАВИЛӦЯС
1. Тайӧ Правилӧясыс урчитӧны Коми Республикаын овмӧдчӧминъяслысь сьӧмкудйын судзсянлун ӧткодялӧм вылӧ дотацияяс артыштӧм да сетӧм кузя канму уджмогъяс збыльмӧдӧм вылӧ 2014 во вылӧ Коми Республикаса республиканскӧй сьӧмкудйысь субвенцияяс сетан пӧрадок (водзӧ – субвенцияяс).
2. Субвенцияяс сетӧм кузя рӧскод могмӧдсьӧ сьӧмӧн Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд ассигнованиеяс да сьӧмкуд обязательствояслӧн лимитъяс мында, мый артыштӧма Коми Республикаса сьӧм овмӧс министерстволы да мый урчитӧма “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас дорӧ 18 №-а содтӧдлӧн 4 №-а таблицаӧн, тайӧ Правилӧяслӧн 1 пунктын индӧм мероприятиеяс збыльмӧдӧм вылӧ, индӧм субвенцияяс сетӧм йылысь Коми Республикаса сьӧм овмӧс министерство да муниципальнӧй районъясса сьӧм овмӧс органъяс костын  кырымалӧм артмӧдчӧмъяс вылӧ подуласьӧмӧн.
3. Овмӧдчӧминъяслысь сьӧмкудйын судзсянлун ӧткодялӧм вылӧ дотацияяс сетан юкӧнын муниципальнӧй районъясса сьӧмкудъясӧн  босьтӧм субвенцияяссӧ мӧдӧдӧны индӧм сьӧм вуджӧдан лунсянь  3 уджалан лунӧн муниципальнӧй районъясса сьӧмкудъяслӧн тшӧтъяс вылӧ овмӧдчӧминъяслӧн сьӧмкудъясӧ юклӧм серти, мый вынсьӧдӧма муниципальнӧй районъясса меставывса асвеськӧдлан бӧрйӧм органъясӧн 2014 во вылӧ (2014 во да 2015 да 2016 воясся планӧвӧй кадколаст вылӧ) муниципальнӧй районъясса меставывса сьӧмкудъяс йылысь решениеясӧн.
ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 17 лунся 503 №-а шуӧмӧн

(2 №-а содтӧд)
Оланпастэчасӧн урчитӧм вот да мукöд быть мынтысьöм вештöм бöрын Коми Республикаса канму ӧтувъя предприятиеяслӧн веськӧдлӧм улын кольöм чуктöс юкöн 2014 воын Коми Республикаса республиканскӧй сьӧмкудйӧ артыштан да вуджöдан 
ПӦРАДОК 
1. Тайӧ Пӧрадоксӧ лӧсьӧдӧма “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпаслысь 13 статья збыльмӧдӧм могысь.
2. Тайӧ Пӧрадокыс инмӧ Коми Республикаса канму ӧтувъя предприятиеяслы (водзӧ – предприятиеяс).

3. Коми Республикаса республиканскӧй сьӧмкудйӧ чуктӧс юкӧнсӧ вуджӧдӧ предприятие оланпастэчасӧн урчитӧм вот, ӧктас да мукӧд быть мынтысьӧм вештӧм бӧрын.

4. Предприятиеяс, кодъяс вӧдитчӧны вот мынтан ӧтувъя режимӧн либӧ вот мынтан кокньӧдӧм системаӧн, асшӧра артыштӧны чуктӧс юкӧн ыдждасӧ, мый колӧ вуджӧдны Коми Республикаса республиканскӧй сьӧмкудйӧ, “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасӧн урчитӧм отчётнӧй кадколастысь юклытӧм чуктӧслӧн 30 прӧчент мында отчислениеяслӧн нормативысь, мый лӧсьӧдӧма Россия Федерацияын бухгалтерскӧй учёт да бухгалтерскӧй отчётносьт нуӧдӧм кузя положение серти, мый вынсьӧдӧма Россия Федерацияса 1998 во сора тӧлысь 29 лунся 34н №-а тшӧктӧдӧн.
Коми Республикаса республиканскӧй сьӧмкудйӧ вуджӧдны колана чуктӧс юкӧн ыдждасӧ арталӧны шайтъясын да сійӧ тӧдчӧ лӧсялана кадколаст вылӧ рӧштшӧт серти.

5. Коми Республикаса республиканскӧй сьӧмкудйӧ вуджӧдны колана чуктӧс юкӧн ыдждасӧ арталӧны татшӧм формула кузя:
С = К x П - Сп,

кӧні:

С - Коми Республикаса республиканскӧй сьӧмкудйӧ вуджӧдана чуктӧс юкӧн отчётнӧй кадколастын; 

К - “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасӧн урчитӧм предприятиеяслӧн сӧдз чуктӧс юкӧнысь отчислениеяслӧн норматив;
П – отчётнӧй кадколастын предприятиелӧн сӧдз чуктӧс, мый кольӧ сылӧн веськӧдлӧм улын оланпастэчасӧн урчитӧм вот, ӧктас да мукӧд быть мынтысьӧм вештӧм бӧрын;

Сп – мунан вося воддза отчётнӧй кадколастлӧн кывкӧртӧдъяс серти Коми Республикаса республиканскӧй сьӧмкудйӧ предприятиеӧн вуджӧдӧм чуктӧс юкӧн ыджда.

6.  Коми Республикаса республиканскӧй сьӧмкудйӧ вуджӧдны колана чуктӧс юкӧнсӧ вуджӧдӧ предприятие:

кварталысь, во джынйысь, ӧкмыс тӧлысьысь рӧштшӧт серти – кварталысь бухгалтерскӧй отчётносьт сетӧм вылӧ урчитӧм лунсянь 5 уджалан лунӧн;

вося рӧштшӧтъяс серти – воысь бухгалтерскӧй отчётносьт сетӧм вылӧ урчитӧм лунсянь 10 уджалан лунӧн;

Лишнӧй мынтӧм сьӧмсӧ колӧ артыштны предприятиелӧн водзӧ мунысь мынтысьӧмъяс тшӧт весьтӧ либӧ сійӧс колӧ бергӧдны предприятиелы гижӧмӧн шыӧдчӧм босьтан лунсянь 10 лунӧн. 

Сэтшӧм случай дырйи, кор Коми Республикаса республиканскӧй сьӧмкудйӧ чуктӧс юкӧнсӧ вуджӧдӧма абу ас кадӧ, сэки арталӧны мынтысьӧм кузя кывкутӧм збыльмӧдӧм нюжӧдан быд календарнӧй лунысь пеня, тайӧ пунктӧн урчитӧм мынтысян лун бӧрся лунсянь заводитӧмӧн. Мынтан кад нюжӧдӧмысь пенясӧ урчитӧны прӧчентъясын мынтытӧм ыдждаысь да примитӧны Россия Федерацияса Шӧр банклӧн рефинансируйтан сійӧ кадӧ вына ставкалӧн ӧти куимсё юкӧн мында.

7. Предприятие сетӧ Коми Республикаса эмбур агентствоӧ да Коми Республикаса олӧмӧ пӧртысь власьт органӧ, коді организационно-методическӧя юрнуӧдӧ сійӧ предприятиелӧн уджӧн да координируйтӧ сылысь уджсӧ, мынтысян поручениелысь копия, мый эскӧдӧ Коми Республикаса республиканскӧй сьӧмкудйӧ чуктӧс юкӧн вуджӧдӧмсӧ, а сідзжӧ  Коми Республикаса республиканскӧй сьӧмкудйӧ вуджӧдны колана чуктӧс юкӧн ыджда арталан рӧштшӧт.

8. Коми Республикаса олӧмӧ пӧртысь власьт органъяс, кодъяс организационно-методическӧя юрнуӧдӧны сійӧ предприятиелӧн уджӧн да координируйтӧны сылысь уджсӧ, примитӧны Коми Республикаса республиканскӧй сьӧмкудйӧ сӧдз чуктӧс юкӧн индӧм предприятиеясӧн ас кадӧ да тырвыйӧ вуджӧдӧм кузя колана мераяс.

Коми Республикаса республиканскӧй сьӧмкудйӧ чуктӧс юкӧнлӧн да арталӧм пеняяслӧн рӧштшӧт бӧрся да найӧс тырвыйӧ вуджӧдӧм бӧрся видзӧдӧ Коми Республикаса эмбур агентство Коми Республикаын Федеральнӧй казначействоӧн веськӧдланінлӧн быдтӧлысся лыдпасъяс да предприятиеясӧн сетӧм мынтысян поручениеяслӧн копияяс вылӧ подуласьӧмӧн. 

9. Коми Республикаса эмбур агентство мунан финансӧвӧй вося косму тӧлысьлӧн 15 лунысь, ода-кора тӧлысь 15 лунысь, моз тӧлысьлӧн 15 лунысь да вӧльгым тӧлысьлӧн 15 лунысь оз сёрджык сетӧ Коми Республикаса сьӧм овмӧс министерствоӧ предприятиеяс лыддьӧг, кутшӧмъяс босьтісны отчётнӧй кадколастӧ уджалӧмысь чуктӧс да кутшӧмъяслы колӧ быть вуджӧдны чуктӧс юкӧнсӧ Коми Республикаса республиканскӧй сьӧмкудйӧ.

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 17 лунся 503 №-а шуӧмӧн

(3 №-а содтӧд)
Коми Республикаса канму ӧтувъя предприятиеяслысь чуктӧс юкӧн мынтӧм кузя, мый кольӧ вот да мукӧд быть мынтысьӧм да сы кузя артыштӧм пеняяс вештӧм бӧрын налӧн веськӧдлӧм улын, 2014 воын Коми Республикаса республиканскӧй сьӧмкуд водзын перйыны позьтӧм уджйӧз спишитӧм кузя уджъяс котыртан 
ПӦРАДОК
1. Тайӧ Пӧрадоксӧ лӧсьӧдӧма “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпаслысь 25 статья збыльмӧдӧм могысь.
2. Коми Республикаса канму ӧтувъя предприятиеяслӧн сӧдз чуктӧс юкӧн отчислениеяс кузя  Коми Республикаса республиканскӧй сьӧмкудйӧ перйыны позьтӧм уджйӧз улын гӧгӧрвосьӧ уджйӧз, мый перйыны позянлуныс абу сэтшӧм лоӧмтор вӧсна, мый индӧма тайӧ Пӧрадоклӧн 3 пунктын (водзӧ – уджйӧз).

3.  Уджйӧзсӧ  перйыны позьтӧмӧн лыддьӧм вылӧ подулӧн лоӧ Россия Федерацияса оланпастэчас серти организациясӧ бырӧдӧм.

4. Коми Республикаса канму ӧтувъя предприятиеяслысь чуктӧс юкӧн кузя, мый кольӧ вот да мукӧд быть мынтысьӧм да сы кузя артыштӧм пеняяс вештӧм бӧрын налӧн веськӧдлӧм улын, Коми Республикаса республиканскӧй сьӧмкуд водзын перйыны позьтӧм уджйӧз спишитӧм йылысь решениесӧ примитӧ Коми Республикаса Веськӧдлан котыр. Коми Республикаса Веськӧдлан котырлысь индӧм решение бала дасьтӧм вылӧ подулӧн лоӧ уджйӧз перйыны позьтӧмӧн лыддьӧм йылысь Коми Республикаса эмбур агентстволӧн кывкӧртӧд, мый сӧгласуйтӧма Коми Республикаса сьӧм овмӧс министерствокӧд.
5. Уджйӧзсӧ лыддьӧны перйыны позьтӧмӧн Юридическӧй кывкутысьяслӧн ӧтувъя канму реестрысь юридическӧй кывкутысьӧс бырӧдӧм йылысь выписка вылӧ подуласьӧмӧн.

6. Перйыны позьтӧм уджйӧзсӧ спишитӧ Коми Республикаса эмбур агентство Коми Республикаса Веськӧдлан котырлӧн лӧсялана решение подув вылын Коми Республикаса Веськӧдлан котырӧн лӧсялана решение примитан лунсянь 10 уджалан лунӧн.
ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 17 лунся 503 №-а шуӧмӧн

(4 №-а содтӧд)

“Мутасъясын, кöнi абуöсь военнöй комиссариатъяс, медводдза воинскöй учёт кузя уджмогъяс збыльмöдöм вылö овмöдчöминъясса сьӧмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъясса меставывса асвеськöдлан органъяслы сетöм йылысь” Коми Республикаса Оланпас серти мутасъясын, кöнi абуöсь военнöй комиссариатъяс, медводдза воинскöй учёт кузя канму уджмогъяс збыльмöдöм вылö 2014 во вылӧ Коми Республикаса республиканскӧй сьӧмкудйысь субвенцияяс сетан 
ПРАВИЛӦЯС
1. Тайӧ Правилӧясыс урчитӧны “Мутасъясын, кöнi абуöсь военнöй комиссариатъяс, медводдза воинскöй учёт кузя уджмогъяс збыльмöдöм вылö овмöдчöминъясса сьӧмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъясса меставывса асвеськöдлан органъяслы сетöм йылысь” Коми Республикаса Оланпас збыльмöдöм вылö 2014 во вылӧ Коми Республикаса республиканскӧй сьӧмкудйысь субвенцияяс сетан пӧрадок (водзӧ – субвенцияяс).
2. Субвенцияяссӧ сетӧны Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд ассигнованиеяс да сьӧмкуд обязательствояслӧн лимитъяс мында, мый артыштӧма Коми Республикаса сьӧм овмӧс министерстволы, да юклӧм серти, мый урчитӧма “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас дорӧ 18 №-а содтӧдлӧн 16 №-а таблицаӧн, тайӧ Правилӧяслӧн 1 пунктын индӧм мероприятиеяс вылӧ.
3. Субвенцияяссӧ вуджӧдӧны быд квартал, отчётнӧй бӧрся тӧлысьлӧн 17 лунысь оз сёрджык.

4. Субвенцияяслӧн сьӧмыс лоӧ торъя могаӧн да сійӧс оз позь видзны мукӧд мог вылӧ.

Субвенция сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 17 лунся 503 №-а шуӧмӧн

(5 №-а содтӧд)

“Коми Республика мутасын, кöнi абуöсь гражданалысь оланног пасъян органъяс, гражданалысь оланног канмуöн пасйöм вылö уджмогъяс збыльмöдöм вылö овмöдчöминса сьöмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъяслöн муниципальнöй юкӧнъясса меставывса асвеськöдлан органъяслы сетöм йылысь» Коми Республикаса Оланпас серти Коми Республика мутасын, кöнi абуöсь гражданалысь оланног пасъян органъяс, гражданалысь оланног канмуöн пасйöм кузя уджмогъяс збыльмöдöм вылö 2014 во вылӧ Коми Республикаса республиканскӧй сьӧмкудйысь субвенцияяс сетан 
ПРАВИЛӦЯС
1. Тайӧ Правилӧясыс урчитӧны “Коми Республика мутасын, кöнi абуöсь гражданалысь оланног пасъян органъяс, гражданалысь оланног канмуöн пасйöм вылö уджмогъяс збыльмöдöм вылö овмöдчöминса сьöмкудъяслы субвенцияяс арталöм да сетöм кузя канму уджмогъяс Коми Республикаын муниципальнöй районъяслöн муниципальнöй юкӧнъясса меставывса асвеськöдлан органъяслы сетöм йылысь» Коми Республикаса Оланпас збыльмӧдӧм вылӧ 2014 во вылӧ Коми Республикаса республиканскӧй сьӧмкудйысь субвенцияяс сетан пӧрадок  (водзӧ – субвенцияяс).
2. Субвенцияяссӧ сетӧны Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд ассигнованиеяс да сьӧмкуд обязательствояслӧн лимитъяс мында, мый артыштӧма Коми Республикаса гражданалысь оланног пасйӧмӧн веськӧдланінлы, да юклӧм серти, мый урчитӧма “2014 во да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас дорӧ 18 №-а содтӧдлӧн 18 №-а таблицаӧн, тайӧ Правилӧяслӧн 1 пунктын индӧм мероприятиеяс вылӧ.
3. Субвенцияяссӧ вуджӧдӧны быд квартал, отчётнӧй бӧрся тӧлысьлӧн 17 лунысь оз сёрджык.

4. Субвенцияяслӧн сьӧмыс лоӧ торъя могаӧн да сійӧс оз позь видзны мукӧд мог вылӧ.

Субвенция сьӧм абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.

Вуджӧдіс Холопова, 28 011 пас

